
GOUVÈNÈ CUOMO ANONSE PRIM NAN KONTRA ENPÓTAN NAN PWOJÈ RAY 

DOUB LIRR 
 

Kontra reprezante gwo etap delavan nan pouse pou doub kapasite nan branch 
Ronkonkoma sou 18 kilomèt twonson ant Farmingdale ak Ronkonkoma 

 
 
Gouvènè Andrew M. Cuomo jodia te anonse ke yo te bay de kontra konsepsyon-
konstriksyon apou travay ki pral avanse nan fason enpòtan pwojè ray doub nan 
chemendefè Long Island. Lè li fini, pwojè a pral konsiderableman ogmante kapasite 
barnch Ronkonkoma sou 18 kilomèt ant Farmingdale ak Ronkonkoma. Adisyon dezyèm 
ray la pral pèmèt LIRR bay sèvis pi souvan andeyò lè anbouteyaj nan branch 
Ronkonkoma nan toulède dikreyson yo e li pral ogmante fezabilite epi redwi reta ki gen 
rapò avèk deranjman sèvis. Achèvman pwojè ray doub la vize pou fini nan fen 2018. 
 
“Sa a se yon gwo etap delavan nan plan nou pou modènize youn nan liy tren Long 
Island ki pi frekante,” Gouvènè Cuomo te deklare. “Pwojè Ray doub la pral ogmante 
fyabilite sistèm transpòtasyon nou an, amelyore vwayaj pou plizyè milye rezidan Long 
Island epi ede fasilite pwochen kwasans ekonomik nan tout rejyon an.”  
 
Kontra pou 7.4 kilomèt ray ant Farmingdale ak Central Islip 
 
Premye kontra ke yo te bay la se te pou konsepsyon ak kontriksyon yon total 7.4 
kilomèt ray ant Farmingdale ak Central Islip. Yo te bay Skanska-Posillico II Joint 
Venture kontra, e li gen yon valè jiska $59.7 milyon. Antrepriz konjwen an pral 
konsevwa ak bati 6.1 kilomèt ray ant Farmingdale ak Deer Park, ansanma avèk 1.3 
kilomèt ray ant Brentwood ansanm avèk Central Islip. Daprè Kontra Konsepsyon-
Konstriksyon an pou premye faz la ki te apwouve anvansa pa Konsèy Administrasyon 
MTA, travay sivil la preske fini sou 5.2 kilomèt dezyèm ray ant Ronkonkoma ansanm 
avèk lwès Central Islip. Kòm yon rezilta, pwojè ap pral ajoute yon total 12.6 kilomèt ray 
sou yon ray 5.4 kilomèt ki egziste deja, kreye yon twonson 18 kilomèt ray doub. 
 
Kontra Sistèm Siyal 
 
Dezyèm kontra se pou konsevwa ak bati yon nouvo sistèm siyal ki pral itilize lojisyèl 
kontwòl tren ki baze sou òdinatè pou pi byen kowòdone mouvman tren yo lè yo aktive 
dezyèm ray la. Ansaldo STS USA, Inc., te jwenn kontra e li estime nan $44.8 milyon. 
Travay la pral gen ladan konsepsyon final, fabrikasyon, livrezon ak sistèm entegrasyon, 

ak tès nouvo eleman, sa ki gen ladan transmetè ak 28 nouvo “kabin” wayside ansanm 
avèk lòt enfrastrikti ki asosye avèk nouvo anklanchman nan Farmingdale, Wyandanch, 
Deer Park, ak Central Islip, ansanm avèk yon anklanchman modifye nan Ronkonkoma. 
 
Kontra Konsepsyon-Konstriksyon 
 
Sou demann Gouvènè a, LIRR ap itilize kontra konsepsyon-konstriksyon pou toulède 
pwojè yo. Kontra konsepsyon-konstriksuyon mande yon ekip senp pou responsab pou 
toulède konsepsyon ak konstriksyon sou yon pwojè nan fason pou asire kowòdinasyon 
an san pwoblèm, e travay sa fini nan yon peryòd tan kout ke posib. 
 
Prezidan MTA Tom Prendergast te deklare, “Lè nou itilize kontra konsepsyon-
konstriksyon, nou ka elimine anpil reta. Lè yonsèl ekip ap jere alafwa konsepsyon ak 
konstriksyon li elimine dekalaj ki twò komen ant diferan faz nan yon pwojè, epi ede 
avanse pwojè a nan yon vitès ki pi rapid. Sa bon pou LIRR, bon pou kontraktè yo e, 
finalman bon pou Nouyòkè yo.” 
 
Prezidan Asosyasyon Long Island Kevin Law te deklare, “Pandan dènye senkan ki 
sot pase yo, nou te ranfòse ekonomi Long Island nan konsantre sou sa ki mache – 
tankou envesti nan enfrastrikti nivo mondyal, atire travay premye klas epi kondwi 
kwasans entelijan nan kominote yo apati Montauk pou rive nan Melville. Nouvo Sant 
Dakèy sa a pral chita sou pwogrè sa, plis ranfòse touris epi montre tout sa Long Island 
gen pou ofri. Mwen konplimante Gouvènè Cuomo pou angajman l paske li envesti nan 
enfrastrikti rejyon an epi ranfòse ekonomi lokal nou an.” 
 
Egzekitif Konte Suffolk Steven Bellone te deklare, “Mwen konplimante Gouvènè 
Cuomo ansanm avèk chemendefè Long Island nan efò yo pou ajoute yon dezyèm ray 
sou liy Ronkonkoma. Pwojè sa pral non sèlman fè vwayaj vin pi efikas pou plizyè milye 
rezidan, men li pral kontinye stimile kwasans nou, kreye travay epi pote plis opòtinite 
toupatou nan tout rejyon an. Jodia nou te rive jwenn yon lòt etap enpòtan nan pwojè ray 
doub la e mwen pa ka tann pou m wè pwogrè l epi kreye yon avni ki pi briyan pou tout 
kominote Long Island lan.” 
 
Travay konstriksyon sou pwojè ray doub la deja ankou. Pou rive nan lè travay la ap fini, 
LIRR estime ke Ray Doub la pral enjekte preske $100 milyon nan ekonomi Long Island.  
 
Ray Doub se youn nan sèt pigwo pwojè konstriksyon LIRR ki sijè a yon Pwojè Akò 
Travay inove avèk Konsèy Building and Construction Trades nan Konte Nassau ak 
Suffolk. Sendika yo te kanpe pou siyen yon akò ki pral bay yon estimasyon ekonomi 
nan travay dirèk de plis pase $6 milyon oswa apeprè 11% nan depans total travay sou 
pwojè kapital sa yo. Akò a bay tou opòtinite pou minorite ansanm avèk fi kap antre nan 
pwogram aprantisaj sendika e li gen ladan dispozisyon non-diskriminasyon nan 
anbochaj sendika ansanm avèk pratik plasman travay.  
 
Pasaje yo sou branch Ronkonkoma LIRR plis pase 48,000 chak jou pa semèn. Avèk 
sèlman yonsèl ray nan preske 18-kilomèt wout ant Farmingdale ak Ronkonkoma, LIRR 

ka fonksyone yon kantite limite tren epi manke fleksibilite operasyonèl sizoka ta gen yon 
deranjman. Si yon tren vin dezaktive, tout lòt tren yo (lès ak lwès) pap gen okenn 
mwayen pou kontoune pwoblèm nan. Konstriksyon ray doub ant Farmingdale ak 
Ronkonkoma pral sipòte tou rezistans nan tout Long Island lè yo pèmèt LIRR bay pi bon 
opsyon sèvis nan liy prensipal la nan kondisyon kote swa branch Montauk oswa branch 
Port Jefferson konpwomèt akoz move tanperati. 

